
МИНИСТЕРСТВО ЗА НАДВОРЕШНИ РАБОТИ

Врз основа на член 22-е став (9) од Законот за контрола на извоз на стоки и технологии 
со двојна употреба („Службен весник на Република Македонија“ бр. 82/05, 84/07, 158/10, 
136/11, 199/14, 192/15, 53/16 и „Службен весник на Република Северна Македонија” 
бр.215/21 и 3/25), министерот за надворешни работи и надворешна трговија, донесе

ПРАВИЛНИК ЗА ФОРМАТА И СОДРЖИНАТА НА ПРЕКРШОЧНИОТ ПЛАТЕН 
НАЛОГ

Член 1
Со овој правилник се пропишува формата и содржината на прекршочниот платен 

налог.

Член 2
Прекршочниот платен налог за одговорното лице на извозникот - микро трговец, мал 

трговец, среден трговец и голем трговец, односно на одговорното лице на брокерот - 
микро трговец, мал трговец, среден трговец и голем трговец е отпечатен на хартија со 
бела боја во А4 формат.

Формата и содржината на прекршочниот платен налог од ставот 1 на овој член се 
дадени во Прилог 1, кој е составен дел на овој правилник.

Член 3
Прекршочниот платен налог за извозникот - физичко лице е отпечатен на хартија со 

бела боја во А4 формат.
Формата и содржината на прекршочниот платен налог од ставот 1 на овој член се 

дадени во Прилог 2, кој е составен дел на овој правилник.

Член 4
Со денот на влегувањето во сила на овој правилник престанува да важи Правилникот за 

формата и содржината на прекршочниот платен налог („Службен весник на Република 
Македонија“ бр. 76/18).

Член 5
Овој правилник влегува во сила наредниот ден од денот на објавувањето во ,,Службен 

весник на Република Северна Македонија“.

Бр. 36-5734/25-4 Министер
26 февруари 2025 година за надворешни работи,

Скопје д-р Тимчо Муцунски, с.р.

